
Efni: Umsögn NASF á Íslandi um mál nr. 313/2019 í samráðsgátt stjórnvalda  — Reglugerð um 
útboð eldissvæða  
 
Umsagnaraðili 
NASF á Íslandi, kt. 601217-2440, með skráð aðsetur að Bergþórugötu 55, 101 Reykjavík 
(„NASF“) er náttúruverndarsamtök sem hafa vernd Norður-Atlantshafslaxins að megin-
markmiði. Formaður NASF á Íslandi er Friðleifur Egill Guðmundsson, kt. 180680-6169 og 
stjórnarmenn eru Elvar Friðriksson kt. 111189-2349 og Gísli Sigurðsson kt. 270959-5129 
 
NASF á Íslandi (hér eftir „NASF“) stendur fyrir North Atlantic Salmon Fund og er afsprengi 
Verndarsjóðs villtra laxa kt. 550692-2449, sem Orri Vigfússon heitinn stofnaði og rak í 27 ár.  
 
Umsögn: 
NASF vill benda á reglugerðir settar af ráðherra þurfa ávallt að hafa skýra lagastoð. Í 3. mgr. 2. 
gr. og 2. mgr. 3. gr. reglugerðarinnar er kveðið á um lokað útboð á eldissvæði. Hvergi í lögum 
um fiskeldi nr. 71/2008 er að finna heimild um slíkt og þvert á móti kemur fram að útboð á 
eldissvæðum skuli vera opið og með gagnsæju ferli, sbr. 3. mgr. 4. gr. a laganna.  
 
NASF vill einnig hvetja ráðherra að láta ákvæði um umhverfisvernd vega þyngra en aðra þætti, 
svo sem um fjárhagslegan styrk tilboðshafa, þar sem staðreyndin er sú að þeir sem stunda eldi 
með umhverfisvænni aðferðum en tíðkast í eldi í hefðbundnum opnum kvíum hafa oft á tíðum 
ekki sama fjárhagslegt bolmagn og þau fyrirtæki sem hér starfa og lúta eignarhaldi norskra 
laxeldisfyrirtækja. Það gefur augaleið að sátt um fiskeldi mun aldrei nást ef stjórnvöld halda 
áfram á þeirri vegferð að greiða götu mengandi fiskeldisiðnaðar sem stefnir viðkvæmum og 
villtum laxastofnum í stórhættu. Það er því þeim mun mikilvægara og hagur allra að 
umhverfisvænt eldi verði í fararbroddi og vegi þyngra en aðrir þættir í mati á hæfum 
tilboðshöfum fyrir eldissvæði.  
 

Virðingarfyllst, 
 

_________________________________________ 
f.h. NASF á Íslandi 

Elvar Örn Friðriksson 


